
Uunga siunnersuut: Aalisarneq pillugu Inatsisartut inatsisaanut allannguutissatut siunnersuut  

(Aalisarnermut, Piniarnermut, Nunalerinermut Imminullu Pilersornermut Naalakkersuisoq) 

Siullermeerinninneq 

Aalisarnermut inatsit inuiaqatingiinnut pingaaruteqarpoq inuiaqatingiillu aningaasarsiorneranut 

pingaaruteqartuulluni taamaammat Inuit Ataqatigiit isumaqarpugut imaani pisuussutingut aalisartunut 

amerlanernut siaarneqarta-riaqartut inuiaqatingiinnilu siammasissumik aningaasarsiornermik pilersitsiviu-

sariaqartoq.  

Sulisoqarnikkut, akileraarutitigut nunallu ineriartorneranut annertuumik isumalluutingivarput taamaammat 

naleqqusaanerit pisariaqartut naleqqussarneqartassasut Inuit Ataqatigiit isumaqarpugut. Aalisarnermut 

Inatsimmi naleqqussaanerit inuiaqatigiit ineriartorneranut tunngasussaavoq suli aalisarnikkut tunngavipput 

nukittorserumallugu taamaammat pingaarpoq piujuartitsisumik aqutsinerup qulakkeernissaa kingulissangut 

aamma eqqarsaatingalungit, imatulli paasineqassanngilaq piujuartitsinermik aqutsinerup massakkut 

ineriartornerput killilersussanngikkaa. 

Allannguutissatut saqqummiunneqartut Inuit Ataqatigiit imatut oqaaseqarfingissavangut: Siullermik Inuit 

Ataqatigiit oqaatingerusupparput aalisarnermut inatsit allanngortinneqalinngimmat taamaattorli 

ineriartornermut malinnaanertut nalileratsigut pissutsit nunatsinni atuuttut aallaavigalugit taamaalilluta 

naleqqusaanerit pittanngorsaatitut Inuit Ataqatigiit naliliivugut. 

 

Immikkut ilisimasalinnik siunnersuisooqatingiinnik pilersitsinissaq pingaartuusoq Inuit Ataqatigiit 

isumaqarpugut, Naalakkersuisooqatingiinnissamullu isumaqatingiissummi angusasassat ilaattut 

siunninniuneqarluni maannakkullu allannguutissatut siunnersuummi ikkunneqarpoq nuna annertoorujuvoq 

assingiinngitsunik aalisarfiusoq atukkatingullu assingiinngitsumik inissisimaffi-usoq. 

Taamaammat pisariaqarpoq inuutissarsiornerup nukittorsarnissaa aamma siunissami aalisarnikkut 

nalittorsaanitssatsinut avammut tunisassiornermi sulinerit nukittorsartariaqarmata, Inuit Ataqatigiit 

isumaqarpungut aalisarneq aalisartortatsinnut naleqqussarsimassasoq aammalu nunap inuinut 

inuusaasiannullu naleqquttariaqartoq taamaammat immikkut ilisimasalinnik siunnersuisooqatingiinnik 

pilersitsinissaq pissusissamisoortuuvoq. Inuttalersuinerillu Naalakkersuisut sulinerminni naleqqussaasarlutik 

ingerla-tissangaat Inuit Ataqatigiit isuma tamanna tunngaviatingut isumaqatingivarput niuernermi 

piffissamiit piffissamut allanngupallattarmat. 

Aalisarneq nunatta nappatigaa ineriartortinneqarlunilu nutarterneqassaaq. Aalisakkat 

nalittorsarneqarnissaat pimoorullugu ingerlanneqarnissaa pisaria-qarpoq ukiorpassuit tamanna 

eqqartortarparput, Inuit Ataqatigiit isumaqar-pungut Danmark aqqutininngikkaluarlungu 

naleqarnerulersitsinissaq maani nunami Naalakkersuisut suliamik sukkanerusumik ingerlatsinissaannik 

Naalakkersuisut Inuit Ataqatigiit kaammattuuterput ilungersortumik Naalakkersuisunut apuukkusupparput. 

Inuit Ataqatigiit isumaqarpugut aalisarneq aalaakkaasumik piujuartitsisumik ingerlanneqassasoq 

pinngortitaq mianeralugu soorlu siuligut taama inuusimasut uangallu kinguaatsinnut tamanna 

ingerlateqqissallungu pisussaaffingivarput, aalisartut uneqattaaratik ataavartumik pilersuisinnaanissaat 

pisariaqarpoq ilaquttaminnut nunamullu, Inuit Ataqatigiit malunginiarparput aalisarnermut inatsimmi 

naleqqussangassaqarluta inuunitsinni nalaattakkagut pillugit, 6 meeteri ataallugu umiatsiaararsortut 

nammineq peqataasussaatitaanerit peeerneqarpoq tamannalu aamma pittannguutaavoq tassami 

napparsimanermi aalisarsinnaannginneq inatsimmi nutaami ajornartorsiutaasimavoq taamaalilluni 

najuutinngikkaluarluni peqquteqarluni aalisartoqarsinnaalluni taamaalilluni ataavartumik aalisarsinnaaneq 

qulakkeerneqarpoq Inatsimmi matumani allannguut naleqqussarneqarnerat Inuit Ataqatigiit 

iluarisimaarparput. 

Aalisarnermut inatsisissaq 2024-imi maani inersuarmi suliaringatsingu akueringatsingulu 

oqariartuutingivarput Inuit Ataqatigiinniit  inunnik eqqornerluissanngittoq, sulisartut angerlatinneqarneranik 

aalisartunillu ikilisaanermik kinguneqartariaqanngittoq Inuit Ataqatigiit isumaqarpugut tamanna 

naammassiniarlugu Naalakkersuisut ilungersorlutik sulisut,  Aalisarnemi aningaasarsiorluarfiussaaq 

aalisartumut iluaqutaasumik aalisarnermut aalisartunik pilliuteqarata ataatsimulli kivitseqatingiinnitsigut 

aalisartumut iluaqutaasariaqarpoq.  

Tunumi suliffissaqarnikkut siunissamut isingisumik aaqqiinisssaq pisariaqartipparput, tassa piffissamut 

qanittumut eqqarsarnata taamaaliornikkut aalisarnikkut ineriartortitsineq tunumi 

qulakkeersinnaaniassangatsingu Inuit Ataqatigiit isumaqarpugut Naalakkersuisut tunumi qaleralinniarneq 

eqqarsaa-tigalugu ukiunut qulinut inissiineq pittaasuusoq.  

Ukiuni qulini aalisarnikkut pisassat nalorninaattumik inissinneqarput tunumi: 

Oqaluinnarluni tunngavilersungassat: 

Akileraarutitigut isertitassat. 

Aalisarnikkut ineriartortitsineq. 

Aalisartut nutaat periarfissikkiartuaarnissaat. 

Ilinniartitsineq ineriartortitsineq siunissamut isingisoq. 

Ineqarnikkut pisariaqartitsineq ukkatassaavoq. 

Aalisarnerup pittaasumik ineriartortinnissaanut pilersaarutit Naalakkersuisut suliaat ingerlaqqissapput. 

 

Taakkuupput Inuit Ataqatigiit oqaatingerusutangut neriuppungut siunissamut siunnerfilimmik 

naapeqatingiiffingisinnaasatsinnik oqallinneq ingerlanneqassasoq. 

Qujanaq. 

 


